
3ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᓯᕗᓕᖅᑎᐅᑉ ᐅᖃᐅᓯᑦᓴᖏᑦ

ᐃᓅᓯᖃᓕᕋᑦᑕ ᐅᓗᕆᐊᓇᖅᑐᒥ ᓂᕆᐅᓇᕐᓂᖃᖅᑐᒥᓗ.
ᑕᒫᓂ ᓄᓇᕗᒻᒥ, ᐊᑦᓱᕈᕐᓇᖅᑐᑦ ᓱᑲᑦᑐᒥᒃ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ, ᐊᑭᑐᔫᑎᓂᒃ ᐊᒥᒐᖅᓯᓂᕗᑦ, 
ᐃᓪᓗᑭᑦᓴᕐᓂᖅ, ᑭᖑᕚᕇᑦ ᖁᐊᖅᓵᕐᓇᖅᑐᒃᑰᕈᑎᖃᖅᓯᒪᓂᖏᑦ, ᐱᕋᔭᖃᑦᑕᕐᓂᖅ, ᐊᔪᖅᓴᓗᐊᕐᓂᖅ 
ᓴᖅᑭᔮᖏᓐᓇᐸᑦᑐᑦ ᐅᓪᓗᑕᒫᑦ ᓄᓇᓕᑦᑎᓐᓂ ᐃᓅᖃᑎᒌᓂᓗ. ᑕᒪᒃᑯᐊ ᑐᙵᕕᒃᑰᖅᑐᑦ ᓱᕐᕋᐸᓪᓕᐊᒐᑎᓪᓗ 
ᐃᓱᒫᓗᓐᓇᖅᑐᑦ ᐊᕝᕕᐊᕈᑎᐅᔪᑦ ᑮᓇᐅᔭᓕᐅᕈᑎᖃᕈᓐᓇᓂᑦᑎᓐᓄᑦ ᐃᓅᖃᑎᒌᑦᓯᐊᓕᕈᓐᓇᓂᕐᒧᓪᓗ ᓯᕗᓂᑦᓴᑎᓐᓄᓪᓗ 
ᐊᑲᕐᕆᔮᕈᓐᓇᕐᓂᕐᒧᑦ ᓇᐅᑦᓯᖅᑐᖅᑕᐅᒋᐊᖃᕐᓂᖓᓄᓪᓗ ᑲᓇᑕᐅᑉ ᐅᑭᐅᖅᑕᖅᑐᖓ.

ᐱᔾᔪᑎᓖᑦ ᐅᑭᐅᖅᑕᖅᑐᖅ ᓇᒻᒥᓂᕆᔭᐅᓂᖓᓄᒃ ᓇᓗᓇᐃᖅᓯᓯᒪᓂᖅ ᑲᓇᑕᒥ ᓄᓇᕐᔪᐊᒥᓗ 
ᐱᔾᔪᑎᐅᓕᖅᐸᓪᓕᐊᑐᐃᓐᓇᕐᖓᑦ ᑲᓇᑕ ᑲᒪᒋᔭᖃᓕᖅᑎᓪᓗᒍ ᑲᓇᑕᒥ ᑐᙵᕕᓕᐅᕐᓂᕐᒧᑦ ᓄᓇᕐᔪᐊᒥ 
ᐊᑲᐅᙱᓕᐅᕈᑎᖃᖅᐸᓪᓕᐊᓂᖏᓐᓄᑦ. ᒐᕙᒪᒋᔭᕗᑦ ᐊᔭᐅᖅᑐᐃᒍᑎᖃᖅᑐᑦ ᓄᓇᕗᒻᒧᑦ ᓇᓗᓇᐃᖅᑕᐅᓯᒪᖁᓪᓗᒍ 
ᐊᔾᔨᐅᙱᓐᓂᕗᑦ ᐱᒋᐊᖃᓪᓚᕆᑦᑕᕗᓪᓗ ᑐᕌᖓᓂᖃᖅᑎᑕᐅᖁᓪᓗᒋᑦ ᒐᕙᒪᑐᖃᒃᑯᑦ ᐸᕐᓇᐅᑎᖏᓐᓄᑦ 
ᑐᕌᒐᖃᕐᓗᑎᒃ ᑮᓇᐅᔭᖃᖅᑎᑦᓯᖃᑦᑕᕐᓂᖏᓐᓄᑦ ᑲᑐᔾᔨᖃᑕᐅᖃᑦᑕᕐᓂᖏᓐᓄᓪᓗ.

ᓱᓕᔪᖅᓴᖅᑐᖓ ᓴᙱᔪᒥᒃ ᐱᓕᕆᖃᑎᒌᓐᓂᖅ − ᐃᑲᔪᖅᑎᒌᓐᓂᖅ ᐃᓄᑑᔾᔨᖏᓪᓗᓂ 
ᐱᓕᕆᔭᕆᐊᓕᓐᓂᒃ ᐃᖅᑲᓇᐃᔭᖃᑎᖃᕐᓗᓂ.
ᒐᕙᒪᓕᒫᑦ ᑲᔪᓯᒍᑎᖃᕆᐊᖃᖅᐸᑦᑐᑦ ᑲᒪᒋᔭᐅᓂᐊᕐᓂᕋᖅᑕᐅᓯᒪᔪᓂᒃ ᓯᕗᕐᖓᒍᑦ ᒐᕙᒪᐅᓚᐅᖅᑐᓄᑦ 
ᐱᔭᕇᖅᑕᐅᖃᑦᑕᕈᓐᓇᖁᓪᓗᒋᑦ ᐱᕚᓪᓕᕈᑕᐅᒋᐊᖃᕈᑎᖏᑦ. ᒐᕙᒪᒋᔭᕗᑦ ᐱᔭᕇᖅᓯᓛᖅᑐᑦ ᐊᖏᔫᑎᓂᒃ 
ᐊᑭᑐᔫᑎᓂᒃ ᒪᑭᒪᔾᔪᑎᑦᓴᓂᒃ ᐃᓪᓗᓕᕆᓂᕐᒧᓪᓗ ᐱᓕᕆᐊᓂᒃ ᑲᒪᒋᔭᐅᕙᓪᓕᐊᓯᒪᓕᕇᖅᑐᓂᒃ ᑲᑐᔾᔨᖃᑎᑦᑎᓐᓄᑦ. 
ᐱᕕᖃᕐᓂᐊᕐᒥᔪᒍᑦ ᐋᖅᑭᑦᓯᒍᓐᓇᕐᓗᑕ ᓱᕐᕋᔾᔮᖏᑦᑐᓂᒃ ᑎᓕᓯᔾᔪᑎᓂᒃ ᑲᒪᒋᔭᐅᖁᔭᑦᑎᓂᓪᓗ ᓯᕗᓂᑦᓴᑎᓐᓂ 
ᒐᕙᒪᐅᓛᖅᑐᓄᑦ ᓯᕗᓕᖅᑎᐅᓂᑦᑎᓐᓂ ᐱᒋᐊᙵᓕᖅᑎᓪᓗᒍ ᓇᒻᒥᓂᖅᓱᕐᓂᖅ ᐊᕐᕌᒍᓄᓪᓗ ᖁᓕᓄᑦ ᓄᓇᕗᒻᒥ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᒥ.

ᐋᖅᑭᑦᓱᐃᕙᓪᓕᐊᑎᓪᓗᑕ ᒐᕙᒪᒋᔭᑦᑕ ᑐᕌᒐᖏᓐᓂᒃ, ᑐᓴᓚᐅᖅᑐᒍᑦ ᓄᓇᕗᑦ ᑐᙵᕕᒃᑯᓐᓂᒃ, 
ᑭᒡᒐᖅᑐᖅᑎᖏᓐᓂᒃ ᐊᕕᑦᑐᖅᓯᒪᓂᐅᔪᑦ ᐃᓄᐃᑦ ᑲᑐᔾᔨᖃᑎᒌᑦ, ᐃᓐᓇᒻᒪᕆᓐᓂᒃ, ᒪᓕᒐᓕᐅᖅᑎᓕᒫᓂᓪᓗ. 
ᑐᕌᒐᕗᑦ ᓯᕗᓪᓕᐅᑎᒍᒪᔭᕗᓪᓗ ᓇᓕᒧᒌᓐᓂᖃᑦᓯᐊᖅᑐᑦ.

ᐊᑎᖃᖅᑎᓐᓂᐊᖅᑕᕗᑦ ᑐᕌᒐᕗᑦ ᐃᑲᔪᖅᑎᒌᒃᑕ, ᑐᑭᓕᒃ “ᐃᑲᔪᖃᑎᒌᓐᓂᕐᒥᒃ.”
ᐊᑦᓱᕈᕐᓇᖅᑐᒃᑰᕐᓇᕐᖓᑦ ᐱᕈᖅᓴᐃᓗᓂ ᕿᑐᕐᖓᑎᓐᓂᒃ, ᓄᓇᓕᓐᓂᒃ ᒪᑭᒪᑎᑦᓯᓇᓱᐊᕐᓂᕐᒥᒃ, ᓴᐳᒻᒥᔮᕆᓂᕐᒥᒃ 
ᐅᖃᐅᓯᑦᑎᓐᓂᒃ ᐃᓕᖅᑯᓯᑦᑎᓂᓪᓗ, ᓄᓇᕗᒻᒥᓪᓗ ᐱᕙᓪᓕᐊᑎᑦᓯᓂᕐᒥᒃ. ᑕᐃᒫᑦᓴᐃᓐᓇᖅ ᐃᖏᕐᕋᔪᑎᑐᑦ 
ᓄᓇᒥ, ᐃᒪᕕᒻᒥ ᓯᑯᒥᓘᓐᓃᑦ, ᓯᕗᒧᒋᐊᕐᓂᐊᖅᑐᒍᑦ ᐅᖓᓯᓐᓂᖅᓴᒧᒃ ᕿᓚᒥᐅᓂᖅᓴᒃᑯᓪᓗ ᐋᖅᑭᑦᓯᓯᒪᓗᑕ 
ᑐᑭᓯᓇᑦᓯᐊᖅᑐᓂᒃ ᐊᖅᑯᑎᒋᓂᐊᖅᑕᑦᑎᓐᓂᒃ ᑲᑐᔾᔨᓗᑕ ᐊᒥᖅᑳᖅᓯᒪᓗᒋᓪᓗ ᐅᖁᒪᐃᑦᑐᑦ ᐅᓯᔭᕗᑦ ᓲᕐᓗ.

ᓯᕗᓕᖅᑎᐅᓗᖓ, ᑐᕌᒐᖃᖅᑐᖓ ᑲᑎᒍᒪᓪᓗᒋᑦ ᓄᓇᕗᒻᒥᐅᑦ ᓇᒦᓐᓂᖏᓐᓂ, ᐃᓕᓴᕆᓯᒪᓗᒋᑦ 
ᓴᙱᓂᖏᑦ ᐃᑲᔪᕐᓂᑯᓪᓗ ᐱᔭᕆᐊᖃᓪᓚᕆᑦᑕᖏᓐᓂᒃ. ᓇᒻᒪᖃᑕᐅᓂᐊᖅᑐᖓ ᐅᖁᒪᐃᑦᑐᒃᑰᕈᑎᖏᓐᓂᒃ, 
ᖁᕕᐊᓇᖅᑐᒃᑰᕈᑎᖏᓐᓂᒃ, ᐃᑲᔪᖃᑎᒌᓐᓂᐊᖅᑎᓪᓗᑕ ᓯᕗᒧᒋᐊᕈᑎᖃᕐᓂᕐᒧᑦ.

ᒪᑦᓇ.

ᓯᕗᓕᖅᑎ ᔮᓐ ᒪᐃᓐ 

ᑕᑯᒍᒪᔭᕗᑦ  

ᑕᑯᓐᓇᖑᐊᖅᑕᐅᔪᓃᑦ ᓴᖅᑭᕈᑕᐅᓚᕿᓯᒪᔪᑦ ᓄᓇᕗᒻᒥᒃ 
ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᖓᓄᓪᓗ ᓄᓇᕗᒻᒥ ᐊᖏᕈᑎ ᓄᓇᕗᒻᒥ ᐃᓄᐃᑦ 
ᓴᙱᔪᒥᒃ ᓂᐱᖃᕈᓐᓇᖁᓪᓗᒋᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᖃᖃᑦᑕᓂᕐᒧᓪᓗ. 	
ᒐᕙᒪᒋᔭᕗᑦ ᐱᓕᕆᓂᐊᖅᑐᑦ ᑐᙵᕕᓕᐅᒃᑲᓐᓂᕐᓗᒋᑦ ᐃᓄᐃᑦ ᓇᒻᒥᓂᖅ ᐊᐅᓚᑦᓯᒍᓐᓇᕐᓂᖏᓐᓄᑦ 
ᐃᓅᓯᕐᒥᓗ ᐱᓗᐊᖑᐊᓕᕈᑕᐅᕙᑦᑐᓂᒃ ᖃᓄᐃᓐᓂᕐᒧᑦ ᑐᙵᕕᐅᓗᑎᒃ ᓯᕗᓂᑦᓴᑎᓐᓄᑦ ᑭᒃᑯᓕᒫᓄᑦ 
ᓄᓇᕗᒻᒥ ᐊᖏᕐᕋᖃᕐᓂᕋᖅᑐᓄᑦ.

ᐊᑦᑕᓇᖏᑦᑐᓂ ᖃᓄᐃᖏᑦᓯᐊᕐᓇᖅᑐᒥᓗ ᐊᕙᑎᖃᕐᓂᖅ ᐊᓯᐊᒎᕐᕕᖃᖏᑦᑐᒃᑯᑦ 
ᐱᑕᖃᕆᐊᓕᒃ ᓂᕆᔭᑦᓴᖃᑦᓯᐊᕈᓐᓇᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᓪᓗ 
ᐱᕈᖅᐸᓪᓕᐊᑎᑦᓯᓂᕐᒧᑦ. 	
ᑕᑯᓐᓇᖑᐊᖅᑐᒍᑦ ᓄᓇᕗᒻᒥ ᓄᓇᖁᑎᕗᑦ, ᐃᒪᕗᑦ ᓯᑯᐃᓪᓗ ᐃᑲᔫᑕᐅᒍᓐᓇᕐᓗᑎᒃ ᓇᒻᒥᓂᖅ ᒪᑭᒪᓇᓱᐊᕈᓐᓇᓂᕐᒧᑦ 
ᓴᐳᒻᒥᔮᖅᑕᐅᑦᓯᐊᕐᓗᑎᓪᓗ ᐊᑯᓂ ᑭᖑᕚᑎᓐᓄᑦ. ᒐᕙᒪᒋᔭᕗᑦ ᓇᓕᒧᒌᑦᑎᑦᓯᓂᐊᖅᑐᑦ ᐱᑕᖃᕆᐊᖃᕐᓂᖓᓄᑦ 
ᐱᕙᓪᓕᐊᔪᓕᕆᓂᖅ ᐊᕙᑎᑦᑎᓂᓪᓗ ᑲᒪᑦᓯᐊᕐᓂᕐᒥᒃ ᑎᒍᓯᕙᓪᓕᐊᓂᐊᖅᑎᓪᓗᑕ ᐱᓕᕆᐊᑦᓴᖅᑖᖅᑲᐅᓂᒃ ᓄᓇᕗᒻᒥ 
ᒐᕙᒪᒃᑯᑦ ᓄᓇᖁᑎᖏᓐᓂ, ᑕᓯᕐᓂ ᓄᓇᒦᖔᖅᑐᓂᓪᓗ ᐱᕚᓪᓕᕈᑎᑦᓴᓂᒃ ᓇᒻᒥᓂᖅᓱᕐᓂᒃᑯᑦ.

ᐅᐱᒋᔭᖃᕐᓂᖅ ᑭᖑᕚᕇᑦ ᖃᐅᔨᒪᓂᖏᓐᓂᒃ ᒪᓕᑦᑎᖃᑦᓯᐊᕐᓂᒥᓪᓗ 
ᑲᔪᓯᑦᓯᐊᓂᖃᖅᑐᓂᒃ ᐃᓅᖃᑎᒌᓐᓂᐅᒍᓐᓇᖅᑐᖅ.  
ᑕᑯᓐᓇᖑᐊᖅᑐᒍᑦ ᓄᓇᕗᒻᒥ ᐃᓐᓇᒻᒪᕇᑦ ᓱᓕ ᐊᒥᖅᑳᖃᑎᖃᖅᐸᓪᓗᑎᒃ ᐱᖅᑯᓯᑐᖃᒃᑯᑦ ᐅᑉᐱᕐᓂᖏᓐᓂᒃ, 
ᖃᐅᔨᒪᓂᖏᓐᓂᒃ, ᓯᓚᑐᓂᖏᓐᓂᒃ, ᐅᖃᐅᔾᔨᒋᐊᕈᑎᑦᓴᖏᓐᓂᓪᓗ ᑐᙵᕕᓕᐅᕈᑕᐅᓗᑎᒃ ᐃᓄᐃᑦ 
ᐅᖃᐅᓯᖏᓐᓂᒃ, ᐃᓕᖅᑯᓯᖏᓐᓂᒃ ᑭᓇᐅᓂᖏᓐᓂᓪᓗ. ᒐᕙᒪᒋᔭᕗᑦ ᐊᑦᓱᕉᑎᖃᕆᐊᒃᑲᓐᓂᕐᓂᐊᖅᑐᑦ 
ᐃᓚᐅᖃᑕᐅᑎᑦᓯᓂᕐᒥᒃ ᐃᓄᓐᓂᒃ ᐃᓐᓇᒻᒪᕆᓐᓂᒃ ᐅᖃᐅᔾᔨᒋᐊᖅᑎᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓄᐃᓪᓗ ᐱᖅᑯᓯᖏᓐᓂᒃ ᐱᖁᔭᓕᕆᓂᕐᒧᑦ, ᐊᑐᐊᒐᓕᕆᓂᕐᒧᑦ, ᐱᓕᕆᐊᓄᑦ, ᒐᕙᒪᒃᑯᓐᓂᓗ ᐃᖅᑲᓇᐃᔭᕐᕕᖏᓐᓂ.



5ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᒪᒃᑯᑦᑐᐃᑦ ᓯᕗᓂᑦᓴᕆᑐᐃᓐᓇᖏᑕᕗᑦ − ᐱᔾᔪᑎᑦᓴᐅᔪᑦ ᐊᔭᐅᖅᑐᐃᒍᓐᓇᓂᕐᒧᑦ, 
ᓴᓇᑐᓂᒃᑯᑦ ᐃᔾᔪᐊᕈᒥᓇᕐᒧᓪᓗ ᐅᓪᓗᒥ.  
ᑕᑯᓐᓇᖑᐊᖅᑐᒍᑦ ᓄᓇᕗᒻᒥ ᓱᕈᓰᑦ ᒪᒃᑯᑦᑐᐃᓪᓗ ᐅᐱᒋᔭᐅᓂᕐᒥᒃ ᐃᑉᐱᓐᓂᐊᓂᖃᖁᓪᓗᒋᑦ, ᐃᓚᒌᑦᓯᐊᕐᓂᒧᓪᓗ 
ᐃᑲᔪᕐᓂᖃᕐᓗᑎᒃ ᐃᓚᒌᓂ ᓄᓇᖅᑲᑎᒌᓂᓗ, ᐃᓚᐅᖃᑕᐅᖃᑦᑕᕐᓗᑎᒃ ᐃᓕᓐᓂᐊᕐᕕᓐᓂ ᒪᐅᓇᑐᐃᓐᓇᕐᓗ 
ᐃᓕᑉᐸᓪᓕᐊᓂᕐᒧᑦ, ᐅᐱᒍᓱᓐᓂᕐᒧᑦ ᐃᓕᖅᑯᓯᖅᑎᒍᑦ ᑭᓇᐅᓂᕐᒥᓂᒃ, ᑐᓴᕈᒥᓇᖅᑐᒃᑯᓪᓗ ᐊᑑᑎᖃᑦᓯᐊᖅᑐᒃᑯᓪᓗ 
ᐃᓅᓯᖃᕈᓐᓇᖁᓪᓗᒋᑦ. ᒐᕙᒪᒋᔭᕗᑦ ᐃᓚᐅᑕᐅᑎᑦᓯᓂᐊᖅᑐᑦ ᒪᒃᑯᑦᑐᓂᒃ ᑲᑐᔾᔨᖃᑕᐅᓗᑎᒃ 
ᓇᓗᓇᐃᔭᐃᓂᕐᒧᑦ ᒪᒃᑯᑦᑐᐃᑦ ᓯᕗᓪᓕᐅᔾᔭᐅᖁᔭᖏᓐᓂᒃ ᐋᖅᑭᑦᓱᐃᖃᑕᐅᓂᕐᒧᓪᓗ ᐃᓱᒪᓕᐅᕈᑕᐅᒋᐊᓕᓐᓂᒃ 
ᐊᑦᑐᐃᓂᖃᖅᐸᑦᑐᓂᒃ ᐃᓅᓯᖏᓐᓂ.

ᐃᓚᐅᖃᑕᐅᓂᖅ ᓇᓗᓇᐃᕈᑕᐅᕗᖅ ᓄᓇᓖᑦ ᒪᑭᒪᓂᖃᑦᓯᐊᕐᓂᖏᓐᓂᒃ, 
ᓵᙵᔭᐅᖃᑦᑕᕋᓗᐊᖅᑐᑎᒃ ᐊᑦᓱᕈᕐᓇᖅᑐᖅᑐᓂᒃ.  
ᑕᑯᓐᓇᖑᐊᖅᑐᒍᑦ ᓄᓇᕗᒻᒥ ᓄᓇᖅᑲᑎᒌᑦ ᐃᓚᐅᖃᑕᐅᓂᖃᑦᓯᐊᖏᓐᓇᕐᓗᑎᒃ ᐊᑑᑎᖃᖅᑐᒃᑯᓪᓗ 
ᐃᓚᐅᖃᑕᐅᓂᖃᖅᐸᓪᓗᑎᓂᒃ ᓄᓇᓕᓐᓂ ᐃᓅᖃᑎᒌᓐᓂᕐᒧᑦ ᓯᕗᓕᖅᑎᐅᓂᕐᒧᓪᓗ. ᒐᕙᒪᒋᔭᕗᑦ 
ᑲᔪᖏᖅᓴᐃᓂᐊᖅᑐᑦ ᐃᑲᔪᕐᓗᑎᓪᓗ ᐃᓄᓐᓄᑦ ᓯᕗᒃᑲᑕᖅᑕᐅᔪᑦ ᐱᒋᐊᖅᑎᑕᐅᒍᒪᔪᑦ 
ᑐᙵᕕᖃᑦᓯᐊᒃᑲᓐᓂᓕᖁᓪᓗᒋᑦ ᒪᑭᒪᓂᖃᑦᓯᐊᖁᓪᓗᒋᓪᓗ ᓄᓇᓖᑦ ᐆᒻᒪᕆᓐᓂᖏᑦ ᐃᓅᓯᖃᑦᓯᐊᕐᓂᖏᓪᓗ.

ᐊᑑᑎᖃᑦᓯᐊᖅᑐᒃᑯᑦ ᑐᓴᕆᐊᕐᕕᖃᖃᑦᑕᕐᓗᑎᒃ, ᐊᖏᖃᑎᒌᑦᓯᒪᓂᒃᑯᑦ 
ᐃᓱᒪᓕᐅᕈᑎᖃᖃᑦᑕᕐᓗᑎᒃ ᑲᑐᔾᔨᖃᑎᒌᓐᓂᒃᑯᓪᓗ ᖃᓄᐃᓕᒋᐊᕈᑎᖃᖃᑦᑕᕐᓗᑎᒃ 
ᑭᒃᑯᓕᒫᑦ ᕿᒪᑦᑕᐅᓯᒪᓕᖁᓇᒋᑦ.  
ᑕᑯᓐᓇᖑᐊᖅᑐᒍᑦ ᐊᑦᑕᓇᖏᑦᑐᒥᒃ ᑐᙵᓇᖅᑐᒥᓪᓗ ᓄᓇᕗᒻᒥ ᖃᑭᕙᓪᓕᐊᓂᖃᕈᓐᓇᕐᓗᑎᒃ 
ᑐᑭᒧᐊᖃᑎᒌᑦᓯᒪᑦᓯᐊᕐᓂᒃᑯᑦ, ᑲᑐᔾᔨᖃᑎᒌᒍᑎᖃᕐᓂᒃᑯᑦ ᐊᑕᖏᖅᑐᓄᑦ ᐊᑲᕐᕆᔮᕐᓂᕐᒨᖁᓪᓗᒋᑦ. ᒐᕙᒪᒋᔭᕗᑦ 
ᐊᒥᓱᕐᖑᕆᐊᕆᓂᐊᖅᑐᑦ ᑎᑭᐅᑎᒍᓐᓇᖅᑐᓂᒃ ᐊᑦᑐᐃᓂᖃᕈᓐᓇᖅᑐᓂᓪᓗ ᑮᓇᐅᔭᖃᖅᑎᑦᓯᓂᖏᑦ 
ᐱᓕᕆᖃᑎᖃᑦᓯᐊᕐᓂᒃᑯᑦ ᑲᑐᔾᔨᖃᑎᒥᓂᒃ ᐃᓚᐅᖃᑕᐅᒋᐊᓕᓐᓂᓪᓗ ᑕᐃᒫᑦᓴᐃᓐᓇᖅ ᑐᕌᒐᖃᖅᑐᓂᒃ.

ᐅᐱᒋᑦᓯᐊᖅᑕᕗᑦ ᐃᓄᐃᑦ ᐱᖅᑯᓯᖏᑎᒍᑦ ᖃᐅᔨᒪᓂᐅᔪᑦ ᐃᓇᖃᑦᑕᕐᓂᐊᖅᑐᑎᒍᓗ ᓯᓚᑐᓂᖏᑦ ᐃᓐᓇᒻᒪᕆᑦᑕ 
ᐃᑲᔪᖅᑕᐅᒍᒪᓗᑕ ᐱᓕᕆᖃᑎᒌᒍᓐᓇᓂᕐᒧᑦ, ᓴᐃᒪᓂᒃᑯᑦ ᓇᓕᒧᒌᑦᓯᐊᕐᓂᒃᑯᓪᓗ, ᓯᕗᓂᑦᓴᖃᑦᓯᐊᕈᓐᓇᖁᓪᓗᑕ.

ᐃᓄᐃᑦ	
ᐱᖅᑯᓯᖏᑦ 



7ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᐃᓄᐃᑦ	
ᐱᖅᑯᓯᖏᑦ 

ᐃᓅᖃᑎᒌᑦᓯᐊᕐᓂᖅ  

ᐅᐱᒋᔭᖃᑦᓯᐊᕐᓂᖅ, ᐃᓚᒌᑦᓯᐊᕐᓂᖅ 
ᐊᓯᒥᓂᓪᓗ ᐃᑉᐱᒋᔭᖃᑦᓯᐊᕐᓂᖅ.

ᑐᙵᓇᕐᓂᖅ 

ᒪᑐᐃᖓᓂᖅ ᐱᑦᓯᐊᓂᒃᑯᑦ, 
ᐃᓚᕋᓇᙱᓐᓂᖅ ᐊᑕᖏᖅᑎᑦᓯᓂᕐᓗ.

ᐱᔨᑦᓯᕐᓂᖅ   

ᐃᓚᑦᑎᓐᓂᒃ, ᐃᓅᖃᑎᑦᑎᓐᓄᓪᓗ ᐊᒻᒪᓗ 
ᓄᓇᖅᑲᑎᑦᑎᓐᓂᒃ ᐱᔨᑦᓯᕈᑎᖃᕐᓗᓂ.

ᐋᔩᖃᑎᒌᓐᓂᖅ 

ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ 
ᐊᒻᒪᓗ ᐊᖏᖃᑎᒌᓐᓂᒃᑯᑦ.

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ  

ᐊᔪᕈᓐᓃᖅᓴᕐᓂᖅ ᓱᓇᓕᕆᓗᓂ, 
ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.

ᐱᓕᕆᖃᑎᒌᓐᓂᖅ/ᐃᑲᔪᖃᑎᒌᓐᓂᖅ   

ᐃᑲᔪᖅᑎᒌᓐᓂᖅ ᐃᓄᑑᔾᔨᖏᓪᓗᓂ 
ᐃᓕᕆᔭᕆᐊᓕᓐᓂᒃ ᐃᖅᑲᓇᐃᔭᖃᑎᖃᕐᓗᓂ.

ᖃᓄᖅᑑᕐᓂᖅ   

ᐃᓱᒪᑦᓴᖅᓯᐅᕐᓂᖅ ᐋᖅᑭᒋᐊᓕᒻᒥᒃ ᐋᖅᑭᑦᓯᓇᓱᓪᓗᓂ.

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ   

ᐃᑉᐱᒍᓱᑦᓯᐊᓂᖅ, ᑲᒪᑦᓯᐊᕐᓂᕐᓗ ᓄᓇᒥᒃ, ᓄᕐᔪᑎᓂᒃ 
ᐊᒻᒪᓗ ᐊᕙᑎᑦᑎᓐᓂᒃ.



ᓯᕗᓪᓕᐅᑎᒍᒪᔭᕗᑦ 

ᓯᐊᕐᒪᖅᑎᓐᓂᐊᖅᑕᕗᑦ ᐊᑑᑎᖃᑦᓯᐊᖅᑎᓪᓗᑎᒍᓗ ᑮᓇᐅᔭᖃᖅ- 
ᑎᑦᓯᒍᑎᕗᑦ ᓯᕗᒧᒋᐊᖅᑎᓪᓗᒋᓪᓗ ᐊᑐᓂᑦ ᐅᑯᐊ ᐃᒪᐃᓕᐅᕐᓗᑕ:

	▶ ᐱᔭᕇᖅᐸᓪᓕᐊᓗᒋᑦ ᑐᙵᕕᒋᓗᒋᓪᓗ 
ᐊᖏᔫᑎᑦ ᐱᓕᕆᐊᖑᕙᓪᓕᐊᓯᒪᔪᑦ 
ᑭᖑᓂᑦᑎᓐᓂ ᒐᕙᒪᐅᓚᐅᖅᑐᓄᑦ 
ᑲᒪᒋᔭᐅᖁᓪᓗᒋᑦ ᐱᔾᔪᑎᖏᑦ, 
ᓯᕗᓂᑦᓴᑎᓐᓄᓪᓗ ᐱᕚᓪᓕᕈᑕᐅᒍ- 
ᓐᓇᕐᓂᖏᑦ ᓄᓇᕗᒻᒥᐅᓄᑦᔭ.

	▶ ᓇᓗᓇᐃᔭᐃᓂᖅ ᓱᓕᔪᓂᒃ ᐊᑑᑎᓕᓐᓂᓪᓗ 
ᖃᓄᐃᓕᒋᐊᕈᑎᖃᕐᓂᖅ ᕿᓚᒥᐅᔪᒃᑯᑦ 
ᐱᐅᓯᕚᓪᓕᖅᑕᐅᖁᓪᓗᒋᑦ ᐅᓪᓗᑕᒫᑦ 
ᐃᓅᓯᖏᑦ ᓄᓇᕗᒻᒥᐅᑦ.

	▶ ᐅᔾᔨᕆᑦᓯᐊᕐᓗᒋᑦ ᐃᑲᔪᖅᓱᕐᓗᒋᓪᓗ 
ᐃᓄᓐᓄᑦ ᓯᕗᒃᑲᑕᕈᑕᐅᔪᑦ 
ᐱᒋᐊᖅᑎᑕᐅᓯᒪᔪᑦ ᑐᙵᕕᖃᑦ- 
ᓯᐊᖁᓪᓗᒋᑦ ᓄᓇᓖᑦ.

	▶ ᓄᑖᕐᖑᕆᐊᖅᑕᐅᓗᑎᒃ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓄᑦ ᐊᐅᓚᑕᐅᔪᑦ 
ᐊᐅᓚᓂᖃᑦᓯᐊᒃᑲᓐᓂᖁᓪᓗᒋᑦ 
ᐊᑐᐃᓐᓇᐅᑎᑦᓯᐊᒃᑲᓐᓂᖁᓪᓗᒋᓪᓗᔭ.

	▶ ᑲᔪᖏᖅᓴᐃᓂᖅ ᑐᓴᐅᒪᖃᑎᒌ- 
ᑦᓯᐊᕐᓂᕐᒥᒃ, ᐃᑲᔪᖅᑎᒌᓐᓂᕐᒥᒃ 
ᑲᑐᔾᔨᖃᑎᒌᒍᑎᖃᕐᓂᒥᓪᓗ 
7-ᖓᓐᓂ ᒪᓕᒐᓕᐅᖅᑏᑦ, ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦ, ᑲᑐᔾᔨᖃᑎᕗᓪᓗ.

	▶ ᐸᕐᓇᐃᓂᖅ ᓯᕗᒧᑦ 
ᐱᕚᓪᓕᕈᑕᐅᒍᓐᓇᖁᓪᓗᒋᑦ 
ᐃᓅᖃᑎᒌᑦᓯᐊᕈᑕᐅᖁᓪᓗᒋᓪᓗ 
ᑭᖑᕚᑦᑎᓐᓄᑦ ᓯᕗᓂᑦᓴᑎᓐᓂ.

ᒐᕙᒪᒋᔭᕗᑦ ᓇᓗᓇᐃᖅᓯᓯᒪᔪᑦ ᓯᑕᒪᐅᓕᖓᔪᓂᒃ ᑐᙵᕕᐅᓂᐊᖅᑐᓂᒃ 
ᐃᑲᔪᕈᑕᐅᓂᐊᖅᑐᖅ ᐊᑐᐊᖅᑕᐅᓂᐊᖅᑐᓂᓪᓗ ᓯᕗᓕᐅᑎᔭᐅᖁᔭᑦᑎᓐᓂᒃ 
ᖃᓄᐃᓕᒋᐊᕈᑕᐅᖁᔭᑦᑎᓐᓂᒃ ᐊᕐᕌᒎᓂᐊᖅᑐᓂᒃ ᓯᑕᒪᓂᒃ:

ᑐᙵᕕᖃᑦᓯᐊᓕᖅ-	
ᑎᓪᓗᒋᑦ	

ᖁᕝᕙᖅᓴᕐᓗᒋᓪᓗ	
ᐃᓚᒌᑦ	

ᓄᓇᖅᑲᑎᒌᓪᓗ

ᐊᔭᐅᖅᑐᐃᓗᑕ 
ᓄᓇᓕᓐᓂ ᑮᓇᐅᔭᓕᐅᕈ-	
ᑎᖃᖅᑎᑦᓯᒍᓐᓇᓂᕐᒥᒃ	
ᐃᖅᑲᓇᐃᔮᑦᓴᖃ-	
ᖅᑎᑦᓯᓂᕐᒥᓪᓗ

ᐊᔪᕐᓇᖏᓐᓂᖅ-	
ᓴᐅᓕᖅᑎᓪᓗᒋᑦ 
ᐊᐅᓚᑦᓯᓂᐅᔪᑦ 

ᐱᕚᓪᓕᖅᑎᑕᐅᓗᑎᓪᓗ 
ᑲᑐᔾᔨᖃᑎᖃᖃᑦᑕᕐᓂᕗᑦ

ᑮᓇᐅᔭᖃᖅᑎᑦᓯᓂᖅ	
ᓯᕗᓂᑦᓴᖃᑦᓯ-	
ᐊᖅᑎᑦᓯᓂᕐᒧᑦ	
ᓄᓇᕗᒻᒥᐅᓕᒫᓄᑦ

1 2 3 4

ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᑐᙵᕕᖃᑦᓯᐊᓕᖅᑎᓪᓗᒋᑦ 	
ᖁᕝᕙᖅᓴᕐᓗᒋᓪᓗ ᐃᓚᒌᑦ ᓄᓇᖅᑲᑎᒌᓪᓗ 

ᐃᒪᐃᓕᐅᕐᓂᐊᖅᑐᒍᑦ:

	• ᐱᐅᓯᕚᓪᓕᖅᑎᑕᐅᓗᑎᒃ ᓴᐳᒻᒥᔮᖅᑕᐅᓂᖏᑦ 
ᓱᕈᓰᑦ ᐅᓗᕆᐊᓇᖅᑐᒦᑦᑐᑦ ᐊᓯᖏᓪᓗ 
ᐅᓗᕆᐊᓇᖅᑐᒦᑦᑐᑦ ᑭᒃᑯᑐᐃᓐᓇᐃᑦ.

	• ᑲᔪᓯᒍᑕᐅᓗᑎᒃ ᐊᑐᐃᓐᓇᖃᖅ- 
ᑎᑦᓯᓂᖏᑦ ᐱᐅᔪᓂᒃ ᐃᓕᓐᓂᐊᕆᐅ- 
ᖅᓴᕈᑎᓂᒃ ᐸᐃᕆᕕᓐᓂᓪᓗ.

	• ᐃᓚᒋᔭᐅᑎᑕᐅᓗᑎᒃ ᒪᒃᑯᑦᑐᐃᑦ ᐃᑲᔪᕐᓂᕐᒧᑦ 
ᓄᓇᓕᑦᑎᓐᓂ ᐅᖃᐅᔾᔨᒋᐊᖅᑎᐅᑎᓪᓗᒋᓪᓗ 
ᑭᓱᑐᐃᓐᓇᕐᓄᑦ ᑐᕌᖓᔪᓄᑦ 
ᐃᓅᓯᖃᑦᓯᐊᕈᓐᓇᕐᓂᖏᓐᓄᑦ ᒪᒃᑯᑦᑐᐃᑦ.

	• ᓄᑖᕐᖑᕆᐊᖅᑕᐅᓗᑎᒃ ᓴᖅᑭᔮᖅᑎ- 
ᑕᐅᒋᐊᕐᓗᑎᓪᓗ ᐱᓕᕆᔾᔪᑎᑦᓴᐃᑦ ᑯᔭᓐᓂᒃᑯᑦ 
ᖃᓄᐃᑦᑕᐃᓕᒍᑎᖃᕐᓂᕐᒧᑦ, ᓇᔾᔨᓕᖃᑦᑕᓂᕐᒧᑦ 
ᖃᓄᐃᑦᑕᐃᓕᓂᕐᒧᑦ ᕿᑐᕐᖓᖏᓐᓂᓪᓗ 
ᐱᕈᖅᓴᐃᑦᓯᐊᕐᓂᕐᒧᑦ.

	• ᐊᑐᐃᓐᓇᐅᑎᑦᓯᒋᐊᒃᑲᓐᓂᕐᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᑦ 
ᐃᓐᓇᕐᓂᓪᓗ ᐃᑉᐱᒋᔭᖃᕐᓂᕐᒧᑦ ᐱᔨᑦᓯᕋᐅᑎᑦ 
ᐊᖏᕐᕋᖏᓐᓄᑦ ᖃᓂᓐᓂᖅᓴᓂ.

	• ᐊᑐᐃᓐᓇᐅᑎᒋᐊᒃᑲᓐᓂᕐᓗᒋᑦ 
ᐊᑕᖏᖅᑐᑦ, ᐃᓕᖅᑯᓯᑦᑎᓐᓄᑦ 
ᐅᓗᕆᐊᓇᖏᑦᑐᑦ ᐃᓱᒪᓕᕆᓂᕐᒧᑦ 

ᐱᔨᑦᓯᕋᐅᑎᑦ, ᐊᔪᓕᕈᑎᖃᖅᓯᒪᔪᓄᑦ 
ᖁᐊᖅᓵᕐᓇᖅᑐᒃᑰᖅᓯᒪᔪᓄᓪᓗ 
ᐱᔨᑦᓯᕋᐅᑎᑦ ᓄᓇᕗᒻᒥ.

	• ᑮᓇᐅᔭᖃᖅᑎᑦᓯᓗᑎᒃ ᓄᓇᓕᓐᓂ ᐱᓕᕆᐊᑦ 
ᐃᑲᔪᖅᓲᑎᓪᓗ ᐱᐅᓯᕚᓪᓕᖅᑎᑦᓯᓂᕐᒧᑦ 
ᓂᕆᔭᑦᓴᖃᑦᓯᐊᖅᑎᑦᓯᓂᖅ, 
ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓱᒪᓕᕆᓂᕐᒧᑦ, 
ᐃᓅᓯᖃᑦᓯᐊᕐᓂᕐᒧᓪᓗ, ᑲᔪᖏᖅᓴᐃ- 
ᒍᑎᖃᕐᓂᒧᓪᓗ ᐃᓚᐅᖃᑕᐅᑦᓯᐊᕆᐊᖃᕐᓂᕐᒧᑦ 
ᓄᓇᓕᓐᓂ ᐃᓅᖃᑎᒌᓐᓂᕐᒧᑦ.

	• ᐃᑲᔪᖅᓱᖅᑕᐅᓗᑎᒃ ᓄᓇᓕᓐᓂ ᐱᓕᕆᐊᑦ 
ᐱᒋᐊᖅᑎᑕᐅᓯᒪᔪᓪᓗ ᐱᕋᔭᑦᑕᐃᓕᑎᑦᓯᓂᕐᒧᑦ 
ᐱᐅᓯᕚᓪᓕᖅᑎᑦᓯᓂᕐᒧᓪᓗ ᓄᓇᓕᓐᓂ 
ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ ᓇᐅᑦᓯᖅ- 
ᑐᕐᓂᕐᒧᓪᓗ.

	• ᐱᓕᕆᖃᑕᐅᓗᑎᒃ ᐃᓐᓇᒻᒪᕇᑦ ᐊᓯᖏᓪᓗ 
ᑲᑐᔾᔨᖃᑕᐅᒋᐊᓖᑦ ᐃᓚᐅᖃᑕᐅᒋᐊᓖᓪᓗ 
ᓴᖅᑭᔮᖅᑎᑦᓯᒋᐊᕐᓂᕐᒧᑦ, ᓴᐳᒻᒥᔮᕆᓂᕐᒧᑦ 
ᐅᖃᐅᔾᔨᒋᐊᕐᓂᒧᓪᓗ ᐃᓄᐃᑦ ᐅᖃᐅᓯᖏᓐᓂᒃ, 
ᐃᓕᖅᑯᓯᖏᓐᓂᒃ ᐃᓕᖅᑯᓯᖅᑎᒍᓪᓗ 
ᖃᓄᐃᑦᑕᐃᓕᑎᑦᓯᓂᕐᒧᑦ ᒐᕙᒪᒃᑯᑦ 
ᐱᓕᕆᐊᖏᓐᓂ, ᐱᔨᑦᓯᕋᐅᑎᖏᓐᓂ 
ᐃᖅᑲᓇᐃᔭᕐᕕᖏᓐᓂᓗ. 



11ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᖃᓄᐃᓕᐅᕈᑕᐅᕙᓪᓕᐊᓕᕇᖅᑐᑦ: 

ᐅᑯᓂᖓ ᑲᔪᓯᒍᑎᖃᕐᓂᐊᖅᑐᒍᑦ:

	• ᐊᑐᓕᖅᑎᑕᐅᓗᓂ ᐃᓚᒌᑦᓯᐊᕐᓂᕐᒧᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎ.

	• ᐊᑐᓕᖅᑎᑕᐅᓗᓂ ᐃᓕᓐᓂᐊᕆᐅᖅᓴᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᐅᓯᕚᓪᓕᖅᑎᑦᓯᓂᕐᒧᑦ 
ᐸᕐᓇᐅᑎ ᖃᓄᐃᓕᒋᐊᕈᑎᖃᕐᓂᒧᓪᓗ 
ᐸᕐᓇᐅᑎ 2033-ᒧᑦ.

	• ᐊᑐᓕᖅᑎᑕᐅᓗᓂ ᐃᓐᓇᖑᖅᐸᓪᓕᐊᓂᖅ 
ᐅᐱᒍᓱᓐᓂᖃᕐᓗᓂ ᖃᓄᖅᑑᕈᑎ, 
ᐃᓚᒋᔭᐅᓗᓂ ᓴᓇᔭᐅᒐᔭᕐᓂᖓ 
ᐃᓐᓇᒃᑯᕕᒃ ᐃᖃᓗᑦᑑᑦᑎᐊᕐᒥ.

	• ᐊᑐᓕᖅᑎᑕᐅᓗᓂ ᐃᓅᓯᕗᑦ 
ᐊᓐᓂᓇᖅᑐᑦ ᐃᒻᒥᓃᑦᑕᐃᓕᑎᑦᓯᓂᕐᒧᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎ 
ᑲᑐᔾᔨᖃᑎᕗᑦ ᐱᓕᕆᖃᑎᒋᓗᒋᑦ.

ᐱᖁᔭᐃᑦ ᐊᑐᓕᖅᑎᑕᐅᒋᐊᓖᑦ ᐋᖅᑭᑦᓱᖅᑕᐅᓚᐅᖅᑎᓪᓗᒋᑦ	
ᐱᖁᔭᕐᓂᒃ ᐊᐅᓚᑦᓯᔾᔪᑎᖏᑦ: 

	• ᐃᓱᒪᓕᕆᓂᕐᒧᑦ ᐱᖁᔭᖅ (2021)

	• ᐃᓕᓐᓂᐊᕆᐅᖅᓴᓂᕐᒧᑦ 
ᐸᐃᕆᕕᓕᕆᓂᕐᒧᓪᓗ ᐱᖁᔭᖅ (2025)

	• ᐄᔭᒐᓕᕆᔨᓄᑦ ᐱᖁᔭᖅ (2025)

ᐊᔭᐅᖅᑐᐃᓗᑕ ᓄᓇᓕᓐᓂ 
ᑮᓇᐅᔭᓕᐅᕈᑎᖃᖅᑎᑦᓯᒍᓐᓇᓂᕐᒥᒃ 
ᐃᖅᑲᓇᐃᔮᑦᓴᖃᖅᑎᑦᓯᓂᕐᒥᓪᓗ

ᐃᒪᐃᓕᐅᕐᓂᐊᖅᑐᒍᑦ:

	• ᑲᔪᓱᖏᖅᓱᐃᓗᑕ ᐃᑲᔪᕐᓗᒋᓪᓗ ᐱᕈᖅᐸᓪᓕᐊᖁᓪᓗᒋᑦ 
ᐱᕙᓪᓕᐊᖁᓪᓗᒋᓪᓗ ᒥᑭᔫᑎᑦ ᓇᒻᒥᓂᖁᑎᒋᔭᐅᔪᑦ, 
ᐊᖑᓇᓱᑦᑏᑦ ᓴᓇᙳᐊᖅᑏᓪᓗ ᓄᓇᓕᓐᓂ.

	• ᑐᙵᕕᓕᐅᕐᓗᒋᑦ ᐱᓗᐊᖑᐊᖅᑐᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᑦ 
ᐃᑲᔪᕐᓗᒋᓪᓗ ᓄᓇᕗᒻᒥ ᓴᓇᕙᑦᑐᑦ.

	• ᐃᓚᐅᖃᑕᐅᑎᓪᓗᒋᑦ ᐃᑲᔪᕐᓗᒋᓪᓗ ᒪᒃᑯᑦᑐᐃᑦ 
ᐃᓕᓐᓂᐊᕆᐊᒃᑲᓐᓂᖃᑦᑕᖁᓗᒋᑦ, ᐱᔭᕇᖃᑦᑕᖁᓗᒋ 
ᐃᓕᓐᓂᐊᕐᕕᐊᓗᒻᒥ, ᓯᓚᑦᑐᓴᕐᕕᒻᒨᖃᑦᑕᖁᓗᒋᓪᓗ.

	• ᐱᕕᖃᖅᑎᒃᑲᓐᓂᕐᓗᒋᑦ ᐃᑲᔪᖅᓱᒃᑲᓐᓂᕐᓗᒋᓪᓗ 
ᐃᓕᓐᓂᐊᖅᑐᓕᕆᓂᖅ, ᐱᓕᒻᒪᑦᓴᐃᓂᖅ ᐱᔭᕇᕈᑎᓂᓪᓗ 
ᐸᐃᑉᐹᑖᖃᑦᑕᕐᓂᖅ ᐃᖅᑲᓇᐃᔮᓄᑦ ᑐᕌᖅᑐᓂᒃ 
ᓄᓇᓕᓐᓂ ᐃᖅᑲᓇᐃᔮᖑᒋᐊᖃᓗᐊᖑᐊᐸᑦᑐᓂ 
ᐃᒻᒥᒃᑯᓪᓗ ᐃᓅᓇᓱᐊᕈᓐᓇᖅᓯᖁᓪᓗᒋᑦ.

	• ᐱᔪᓐᓇᕐᓂᖅᑖᖅᐸᓪᓕᐊᑎᓪᓗᒋᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᑐᙵᕕᓕᐅᒃᑲᓐᓂᕐᓗᒍᓗ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᓄᓇᓕᓐᓄᑦ 
ᓄᑦᑎᖅᑎᕆᓂᒃᑯᑦ ᐃᖅᑲᓇᐃᔮᓂᒃ, 
ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᒻᒪᑦᓴᐃᓂᒃᑯᑦ 
ᐊᕝᕕᐊᕈᑎᓂᓪᓗ ᐃᖅᑲᓇᐃᔭᕈᓐᓇᓂᕐᒧᑦ ᐲᔭᐃᓗᑎᒃ.

ᖃᓄᐃᓕᐅᕈᑕᐅᕙᓪᓕᐊᓕᕇᖅᑐᑦ: 

ᐅᑯᓂᖓ ᑲᔪᓯᒍᑎᖃᕐᓂᐊᖅᑐᒍᑦ:

	• ᐊᑐᓕᖅᑎᓪᓗᒍ ᐅᔭᕋᕐᓂᐊᖅᑐᓕᕆᓂᕐᒧᑦ 
ᐱᓕᒻᒪᑦᓴᐃᓂᕐᒧᑦ ᖃᓄᖅᑑᕈᑎ 
ᑲᑐᔾᔨᖃᑎᑦᑎᓐᓂᒃ ᐱᓕᕆᖃᑎᖃᕐᓗᑕ.

	• ᐊᑐᓕᖅᑎᓪᓗᒍ ᓴᓇᑐᔪᑦ ᓴᓇᔩᑦ: ᖃᓄᖅᑑᕈᑎ 
ᓴᓇᙳᐊᖅᑐᓕᕆᓂᕐᒧᑦ ᓄᓇᕗᒻᒥ.

	• ᐊᐅᓚᑕᐅᓗᓂ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓯᐅᓂᕐᒧᑦ 
ᐃᓕᓐᓂᐊᕈᑎ ᓄᓇᓕᓐᓂ, ᑲᓇᑕᐅᑉ ᒐᕙᒪᒃᑯᖏᑦ 
ᓄᓇᕗᑦ ᑐᙵᕕᒃᑯᓪᓗ ᑲᑐᔾᔨᖃᑎᒋᓗᒋᑦ.

	• ᐊᑐᓕᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ 
ᐃᖅᑲᓇᐃᔭᕆᐅᖅᓴᓂᕐᒧᓪᓗ ᐱᓕᒻᒪᑦᓴᓂᕐᒧᑦ ᐸᕐᓇᐅᑎᑦ 
2024-ᒥᒃ 2034-ᒧᑦ.

ᐱᖁᔭᐃᑦ ᐊᑐᓕᖅᑎᑕᐅᒋᐊᓖᑦ ᐋᖅᑭᑦᓱᖅᑕᐅᓚᐅᖅᑎᓪᓗᒋᑦ	
ᐱᖁᔭᕐᓂᒃ ᐊᐅᓚᑦᓯᔾᔪᑎᖏᑦ:

	• ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒧᑦ ᐱᔭᕇᕈᑎᓂᓪᓗ 
ᐸᐃᑉᐹᑖᕋᓱᐊᕐᓂᕐᒧᑦ ᐱᖁᔭᖅ (2021)

	• ᓯᓚᑦᑐᓴᕐᕕᓐᓂ ᐃᓕᓐᓂᐊᖅᑎᓄᑦ 
ᐃᑲᔫᑎᓄᑦ ᐱᖁᔭᖅ (2025)

ᐊᔪᕐᓇᖏᓐᓂᖅᓴᐅᓕᖅᑎᓪᓗᒋᑦ ᐊᐅᓚᑦᓯᓂᐅᔪᑦ 
ᐱᕚᓪᓕᖅᑎᑕᐅᓗᑎᓪᓗ ᑲᑐᔾᔨᖃᑎᖃᖃᑦᑕᕐᓂᕗᑦ

ᐃᒪᐃᓕᐅᕐᓂᐊᖅᑐᒍᑦ:

	• ᑮᓇᐅᔭᓕᕆᓂᕐᒧᑦ ᐅᔾᔨᖅᓱᑦᓯᐊᕐᓗᑎᒃ 
ᒐᕙᒪᒃᑯᑦ ᑮᓇᐅᔭᖏᑦ 
ᐊᑐᐃᓐᓇᐅᑎᑕᐅᖃᑦᑕᕐᓗᑎᒃ 
ᐱᓕᕆᑦᓯᐊᕐᓂᒃᑯᑦ, ᓴᐳᒻᒥᔭᐅᓯᓐᓈᕐᓗᑎᒃ 
ᐱᑕᖃᕆᐊᖃᓪᓚᑐᑦ ᐱᔨᑦᓯᕋᐅᑎᑦ 
ᓯᕗᓪᓕᐅᑎᑕᐅᒋᐊᓖᓪᓗ.

	• ᐊᐅᓚᑦᓯᑦᓯᐊᕐᓂᖅᓴᐅᓗᑎᒃ 
ᐊᑐᐃᓐᓇᖃᖅᑎᑦᓯᓂᖅᓴᐅᓗᑎᓪᓗ 
ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ 
ᑮᓇᐅᔭᖃᖅᑎᑦᓯᓂᕐᒥᓪᓗ 
ᐊᔪᕐᓇᕈᓐᓃᖅᑎᑕᐅᒋᐊᕐᓗᓂ 
ᓄᑖᕐᖑᕆᐊᖅᑕᐅᓗᑎᓪᓗ 
ᐱᓕᕆᔾᔪᓯᖏᑦ ᖃᕆᓴᐅᔭᒃᑰᕈᑏᓪᓗ.

	• ᑲᔪᖏᖅᓴᕐᓗᒋᑦ ᐃᑲᔪᕐᓗᒋᓪᓗ 
ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑦ 
ᑎᒥᖁᑎᖏᓪᓗ ᐊᑐᖃᑦᑕᖁᓪᓗᒋᑦ 
ᓴᓇᑐᓂᒃᑯᑦ, ᑲᑐᔾᔨᖃᑎᒌᓐᓂᒃᑯᑦ 
ᓯᓚᑐᓂᒃᑯᓪᓗ ᐱᓕᕆᔾᔪᓯᖃᕐᓗᑎᒃ 
ᐱᔨᑦᓯᕋᕐᓂᕐᒧᑦ ᓄᓇᕗᒻᒥᐅᓂᒃ.

	• ᐊᑑᑎᒋᑦᓯᐊᕐᓂᖅᐹᕆᓗᒋᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᐱᓕᕆᐊᑦ ᐱᓕᕆᔾᔪᓰᓪᓗ ᓄᓇᕗᑦ 
ᒐᕙᒪᒃᑯᖏᓐᓂ ᑐᙵᕕᖃᑦᓯᐊᖁᓪᓗᒋᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ.

	• ᑲᑐᔾᔨᖃᑕᐅᓗᑎᒃ ᓄᓇᕗᑦ ᑐᙵᕕᒃᑯᑦ 
ᐊᕕᑦᑐᖅᓯᒪᓂᐅᔪᓂᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᓱᑲᓐᓂᖅᓴᒃᑯᑦ 
ᑲᒪᒋᔭᐅᖁᓪᓗᒋᑦ ᓯᕗᓪᓕᐅᑎᒍᒪᔭᕗᑦ 
ᐊᑕᖏᖅᑐᑕ ᓄᓇᕗᒻᒥ 
ᑲᑐᔾᔨᖃᑎᒌᑦ ᑲᑎᒪᔨᕋᓛᖏᑎᒍᑦ 
ᐱᔭᕆᐊᑭᓪᓕᖅᑎᕆᔨᖏᑎᒍᓪᓗ.

	• ᐱᔭᕇᖅᑐᖅᑕᐅᓗᑎᒃ ᐊᑕᖏᖅᑐᑕ ᑐᕌᒐᕗᑦ 
ᕿᓚᒥᐅᓂᖅᓴᒃᑯᑦ ᑖᒃᑯᓂᖓᑦᓴᐃᓐᓇᖅ 
ᖁᓕᕇᓂᒃ ᐱᓕᕆᐊᖃᖏᓪᓗᑎᒃ 
ᐊᐅᓚᑦᓯᑦᓯᐊᕐᓂᖅᓴᐅᓗᑎᓪᓗ 
ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓂ ᑲᑐᔾᔨᖃᑎᑦᑎᓄᓪᓗ.

	• ᖃᐅᔨᓴᕐᓗᑎᒃ ᐊᑐᓕᖅᑎᑦᓯᓗᑎᓪᓗ 
ᐊᑭᑭᓐᓂᖅᓴᒃᑯᑦ ᐊᑯᓂᐅᙱᓂᖅᓴᕐᓗ 
ᐃᓪᓗᓕᐅᖃᑦᑕᕐᓂᕐᒧᑦ ᓄᓇᕗᒻᒥ, 
ᐱᕚᓪᓕᕈᑕᐅᒍᓐᓇᖅᑐᓪᓗ 
ᐊᑑᑎᒋᑦᓯᐊᕐᓂᖅᐹᕆᓗᒋᑦ ᓄᓇᕗᒻᒥ 
ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ. 



15ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᖃᓄᐃᓕᐅᕈᑕᐅᕙᓪᓕᐊᓕᕇᖅᑐᑦ: 

ᐅᑯᓂᖓ ᑲᔪᓯᒍᑎᖃᕐᓂᐊᖅᑐᒍᑦ:

	• ᐊᑐᓕᖅᑎᑕᐅᓂᖓ ᓄᓇᕗᒻᒥ 
ᐱᔨᑦᓯᕋᕐᕕᒃ ᐊᑐᐃᓐᓇᐅᑎᑦᓯᓂᕐᒧᑦ 
ᐃᑲᔪᖅᑕᐅᒋᐊᖅᑐᐸᑦᑐᓂᒃ  
ᐱᓕᕆᔾᔪᓯᖃᕐᓗᑎᒃ 
ᐱᔨᑦᓯᕋᐅᑎᓂᒃ ᐊᐅᓚᑦᓯᓂᕐᒧᑦ.

	• ᐱᐅᓯᕚᓪᓕᖅᑕᐅᓗᑎᒃ  
ᐊᐅᓚᑕᐅᓂᖏᑦ ᓄᓇᓕᓐᓂ  
ᐃᓪᓗᓕᕆᔨᒃᑯᑦ  
ᑲᑐᔾᔨᖃᑎᒌᖏᑦ.

ᑮᓇᐅᔭᖃᖅᑎᑦᓯᓂᖅ ᓯᕗᓂᑦᓴᖃᑦᓯᐊ-	
ᖅᑎᑦᓯᓂᕐᒧᑦ ᓄᓇᕗᒻᒥᐅᓕᒫᓄᑦ

ᐃᒪᐃᓕᐅᕐᓂᐊᖅᑐᒍᑦ:

	• ᓇᓗᓇᐃᖅᓯᓯᒪᓂᖅ ᐊᑕᐅᓯᐅᖃᑎᒌᓐᓂᕐᒥᒃ 
ᑲᑐᔾᔨᖃᑎᑦᑎᓐᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐊᔭᐅᖅᑐᐃᒍᑎᖃᕐᓂᕐᒧᑦ ᓄᓇᕗᒻᒥᒃ 
ᓄᓇᕗᒻᒥᓗ ᐃᓄᖏᓐᓂᒃ.

	• ᓇᓗᓇᐃᖅᓯᓯᒪᓂᖅ ᓄᓇᕗᒻᒥ ᐱᕚᓪᓕᕈᑎᑦᓴᐅᒍᓐᓇᖅᑐᑦ 
ᐅᑭᐅᖅᑕᖅᑐᖅ ᓇᒻᒥᓂᕆᔭᐅᓂᖓᓂᒃ 
ᓇᓗᓇᐃᖅᑕᐅᓯᒪᒐᓱᐊᕐᓂᖓᓄᑦ 
ᓇᐅᑦᓯᖅᑐᖅᑕᐅᓂᖓᓄᓪᓗ ᐱᓕᕆᐊᖑᓂᐊᖅᑐᓄᑦ.

	• ᐊᑐᓕᖅᑎᑕᐅᓗᓂ ᓇᒻᒥᓂᖅᓱᕐᓂᖅ ᐊᐅᓚᑦᓯᓂᕐᒧᑦ 
ᓇᐅᑦᓯᖅᑐᖅᑕᐅᓂᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ 
ᓄᓇᖁᑎᖏᑦ, ᑕᓯᖏᑦ ᓄᓇᒦᖔᖅᑐᓪᓗ ᐊᑯᓂᐅᔪᒧᑦ 
ᐱᕚᓪᓕᕈᑎᑦᓴᐅᒍᓐᓇᖁᓪᓗᒋᑦ ᓄᓇᕗᒻᒥᐅᓄᑦ.

	• ᐱᔪᓐᓃᕐᔫᒥᑎᒐᓱᐊᕐᓗᒋᑦ ᐊᑦᑐᐃᓂᖃᖅᐸᓪᓕᐊᓂᖏᑦ 
ᐊᒥᓱᕐᖑᐸᓪᓕᐊᓂᖏᓐᓄᑦ ᑭᒃᑯᑐᐃᓐᓇᐃᑦ, 
ᐅᔭᕋᕐᓂᐊᕐᓂᖅ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ 
ᓴᐳᒻᒥᔮᖅᑕᐅᖁᓪᓗᒋᑦ ᐊᕙᑎᕗᑦ ᓯᓚᐅᓪᓗ 
ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᒍᓐᓇᖁᓪᓗᑕ.

	• ᐱᓕᕆᖃᑕᐅᑦᓯᐊᕐᓗᑎᒃ ᑲᑐᔾᔨᖃᑎᕗᑦ 
ᐃᓪᓗᓕᐅᒃᑲᓐᓂᕐᓂᕐᒧᑦ ᐊᔾᔨᒌᖏᑦᑐᓂᒃ 
ᐃᓪᓗᓂᒃ ᐱᔭᕆᐅᖅᓴᑎᑦᓯᓂᕐᒧᓪᓗ 
ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᓪᓗ  
ᐃᑲᔪᕈᓐᓇᖁᓪᓗᒋᑦ ᐃᓪᓗᓕᐅᒃᑲᓐᓂᕈᓐᓇᓂᕐᒧᑦ.

	• ᓴᓇᕙᓪᓕᐊᖏᓐᓇᕐᓗᑎᒃ ᑭᖑᕝᕕᖅᑕᐅᕙᓪᓕᐊᓗᑎᓪᓗ 
ᐱᑕᖃᕆᐊᖃᓪᓚᕆᑦᑐᑦ ᐊᑭᑐᔫᑎᑦ ᓲᕐᓗ ᐃᓕᓐᓂᐊᕐᕖᑦ, 
ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕖᑦ, ᐋᓐᓂᐊᕐᕖᑦ, 
ᖃᖓᑕᔫᒃᑯᕖᑦ, ᐅᖅᓱᐊᓗᖃᐅᑏᓪᓗ.

	• ᑐᙵᕕᓕᐅᖅᑕᐅᑦᓯᐊᕐᓗᑎᒃ ᐋᖅᑭᑦᓱᖅᑕᐅᓗᑎᓪᓗ 
ᐃᖏᕐᕋᔫᓕᕆᓂᕐᒧᑦ ᑐᓴᐅᒪᖃᑦᑕᐅᑎᒍᑏᓪᓗ 
ᑲᓲᒪᒍᑎᑦᓴᐃᑦ ᐊᑐᐃᓐᓇᖃᕐᓂᕐᒧᓪᓗ ᓄᓇᐃᑦ, ᐃᒪᐃᑦ 
ᐆᒻᒪᖅᑯᑏᓪᓗ ᐱᓗᐊᖑᐊᕐᓗᑎᒃ ᐊᔭᐅᖅᑐᐃᒍᑕᐅᓗᑎᒃ 
ᐊᔾᔨᒌᖏᑦᑐᓂᒃ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ. 

ᖃᓄᐃᓕᐅᕈᑕᐅᕙᓪᓕᐊᓕᕇᖅᑐᑦ:  

ᐅᑯᓂᖓ ᑲᔪᓯᒍᑎᖃᕐᓂᐊᖅᑐᒍᑦ:

	• ᐊᑐᓕᖅᑎᑕᐅᓂᖓ ᓄᓇᕗᒻᒥ ᐅᑭᐅᖅᑕᖅᑐᖅ 
ᓇᒻᒥᓂᕆᔭᐅᓂᖓᓂᒃ ᓇᓗᓇᐃᖅᓯᓯᒪᓂᕐᒧᑦ 
ᓇᐅᑦᓯᖅᑐᖅᑕᐅᓂᖓᓂᓪᓗ ᖃᓄᖅᑑᕈᑎ, ᓄᓇᕗᑦ 
ᑐᙵᕕᒃᑯᑦ ᑲᑐᔾᔨᖃᑎᒋᓗᒋᑦ.

	• ᐊᑐᓕᖅᑎᑕᐅᓂᖓ ᓄᓇᕗᑦ 3000 
(ᐃᒡᓗᓕᐅᖃᑎᒌᖕᓂᖅ).

	• ᐅᐸᓗᖓᐃᔭᕐᓂᖅ ᒪᑐᐃᖅᑕᐅᒐᔭᕐᓂᖓᓂᒃ 
ᐊᖅᑯᓴᕆᐊᖅ ᒪᒥᓴᕐᕕᒃ ᐃᖃᓗᓐᓂ, 
ᓴᓇᔭᐅᒌᖅᐸᓪᓕᐊᓂᖓᓂ.

ᓄᑖᑦ ᐱᖁᔭᐃᑦ ᐊᒻᒪᓗ ᐱᖁᔭᐃᑦ ᐊᑐᓕᖅᑎᑕᐅᒋᐊᓖᑦ 	
ᐋᖅᑭᑦᓱᖅᑕᐅᓚᐅᖅᑎᓪᓗᒋᑦ ᐱᖁᔭᕐᓂᒃ ᐊᐅᓚᑦᓯᔾᔪᑎᖏᑦ: 

	• ᓄᑖᑦ ᐱᖁᔭᐃᑦ ᐋᖅᑭᑦᓯᒍᑕᐅᒋᐊᓖᑦ 
ᐱᖁᔭᖅᑎᒍᑦ ᓴᙱᓂᖃᕈᑎᖃᕆᐊᖃᕐᓂᕐᒥᒃ 
ᐊᑐᓕᖅᑎᑦᓯᓂᕐᒧᑦ ᓇᒻᒥᓂᖅᓱᕐᓂᕐᒥᒃ.

	• ᐅᖅᓱᐊᓗᓐᓂᒃ ᑖᒃᓰᔭᕈᑎᖃᕐᓂᕐᒧᑦ ᐱᖁᔭᖅ (2025)

	• ᐸᕐᓇᐃᓂᕐᒧᑦ ᐱᖁᔭᖅ (2025)



17ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ



ᐅᓂᒃᑳᕆᐊᖃᑦᑕᕐᓂᖅ	
ᖃᓄᐃᓕᐅᖅᐸᓪ-	
ᓕᐊᓯᒪᓂᑦᑎᓐᓂᒃ



19ᐃᑲᔪᖅᑎᒌᒃᑕ
ᓄᓇᕗᑦ ᒐᕙᒪᖕᒐ

ᑐᕌᒐᕗᑦ ᐋᖅᑭᑦᓯᒍᑕᐅᔪᖅ ᑐᕌᖅᑕᐅᖁᔭᑦᑎᓐᓂᒃ ᓯᕗᓪᓕᐅᑎᔭᐅᓗᑎᒃ 
ᖃᓄᐃᓕᒋᐊᖅᑕᐅᒋᐊᓕᓐᓂᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᑎᒥᖁᑎᖏᓐᓄᓪᓗ.

ᓄᓇᕗᑦ ᒐᕙᒪᒃᑯᑦ ᐱᓕᕆᐊᑦᓴᓄᑦ ᐸᕐᓇᐅᑎᖏᑦ ᐊᑑᑎᓖᑦ ᓯᑕᒪᓄᑦ ᐊᕐᕌᒍᓄᑦ ᑐᕌᖓᓪᓗᑎᓪᓗ ᒐᕙᒪᒃᑯᑦ 
ᑐᕌᒐᖏᓐᓄᑦ. ᑭᒃᑯᑐᐃᓐᓇᕐᓄᑦ ᑕᑯᔭᐅᒍᓐᓇᖅᑐᑎᒃ ᑎᑎᕋᖅᓯᒪᔪᑦ ᐊᖏᖅᑕᐅᓯᒪᓪᓗᑎᒃ ᒥᓂᔅᑕᐅᖃᑎᒌᓄᑦ 
ᐅᖃᖃᑎᒌᒍᑕᐅᓯᒪᓪᓗᑎᓪᓗ ᒪᓕᒐᓕᐅᕐᕕᒻᒥ.

ᒐᕙᒪᒃᑯᑦ ᐱᓕᕆᕕᖏᑦ ᑎᒥᖁᑎᖏᓪᓗ ᐅᐸᓗᖓᐃᔭᖅᓯᕙᑦᑐᑦ ᓄᑖᓂᒃ ᐱᓕᕆᐊᑦᓴᓂᒃ ᐸᕐᓇᐅᑎᓂᒃ ᒪᓕᑦᑐᒋᑦ 
ᒐᕙᒪᒃᑯᑦ ᑐᕌᒐᖏᑦ. ᐊᑐᓂᑦ ᐱᓕᕆᐊᑦᓴᓄᑦ ᐸᕐᓇᐅᑎᑦ:

	• ᓇᓗᓇᐃᔭᖅᑕᐅᓯᒪᔪᑦ ᖃᓄᐃᓕᒋᐊᕈᑕᐅᒋᐊᓖᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᑎᒥᖁᑎᖏᓐᓄᓪᓗ 
ᐱᔾᔪᒋᓗᒋᑦ ᒐᕙᒪᒃᑯᑦ ᓯᕗᓪᓕᐅᑎᔭᐅᖁᔭᖏᑦ; ᐊᒻᒪᓗ

	• ᐅᓂᒃᑳᕆᐊᕈᑕᐅᒍᓐᓇᖅᑐᑦ ᑕᑯᔭᑦᓴᓪᓚᑦᑖᓂᒃ ᓴᖅᑭᖅᑕᐅᓯᒪᔪᓂᒃ.

ᒐᕙᒪᒋᔭᕗᑦ ᐋᖅᑭᑦᓱᐃᖃᑦᑕᓂᐊᖅᑐᑦ ᐊᕐᕌᒍᑕᒪᑦ ᐱᓕᕆᐊᑦᓴᓄᑦ ᐸᕐᓇᐅᑎᓂᒃ ᖃᓄᐃᓕᐅᕈᑕᐅᕙᓪᓕᐊᓯᒪᔪᓂᒃ 
ᐅᓂᒃᑳᓂᒃ ᐊᑐᓕᖅᑎᑦᓯᕙᓪᓕᐊᑎᓪᓗᑕ ᑐᕌᒐᑦᑎᓐᓂᒃ. ᖃᓄᐃᓕᐅᕈᑕᐅᕙᓪᓕᐊᓯᒪᔪᑦ ᐅᓂᒃᑳᓕᐊᑦ ᑭᒃᑯᑐᐃᓐᓇᕐᓄᑦ 
ᑕᑯᔭᐅᖃᑦᑕᕈᓐᓇᖅᑐᑦ ᓴᖅᑭᖅᑎᑕᐅᖃᑦᑕᕐᓗᑎᓪᓗ ᒪᓕᒐᓕᐅᕐᕕᒻᒥ.

	• ᓯᕗᓪᓕᖅᐹᖅ ᖃᓄᐃᓕᐅᖅᐸᓪᓕᐊᒍᑕᐅᓯᒪᔪᓂᒃ ᐅᓂᒃᑳᓕᐊᖅ ᓴᖅᑭᖅᑎᑕᐅᓛᖅᑐᖅ ᐊᕐᕌᒎᑉ 
ᓯᕗᓪᓕᖅᐹᖓᑕ ᑐᖔᓂ ᑐᕌᒐᑦᑎᓐᓄᑦ ᐋᖅᑭᑦᓯᒍᑕᐅᓗᓂ ᑐᙵᕕᐅᓂᐊᖅᑐᓂᒃ ᐊᒥᓱᓄᑦ 
ᓯᕗᓪᓕᐅᑎᑕᐅᖁᔭᐅᔪᑦ ᖃᓄᐃᓕᒋᐊᕈᑕᐅᒋᐊᓕᓐᓄᑦ.

	• ᑐᓪᓕᐊᓂ ᐱᖓᔪᐊᓐᓂᓗ ᐊᕐᕌᒍᑕᒫᑦ ᖃᓄᐃᓕᐅᕈᑕᐅᕙᓪᓕᐊᓯᒪᔪᓂᒃ ᐅᓂᒃᑳᓕᐊᖅ 
ᐃᓚᒋᓕᐅᔾᔨᓯᒪᓛᖅᑑᒃ ᓄᑖᓂᒃ ᖃᓄᐃᓕᒋᐊᕈᑕᐅᒋᐊᓕᓐᓂᒃ ᒐᕙᒪᒃᑯᑦ ᐱᓕᕆᕕᖏᑕ ᑎᒥᖁᑎᖏᑕᓗ 
ᑲᒪᒋᔭᖏᓐᓂᒃ, ᐊᖏᖅᑕᐅᓚᐅᖅᑎᓪᓗᒋᑦ ᐱᔾᔪᑎᖏᑕ ᓇᓗᓇᐃᔭᕈᑎᖏᑦ.

	• ᓯᑕᒪᖓᑦ ᖃᓄᐃᓕᐅᕈᑕᐅᕙᓪᓕᐊᓯᒪᔪᑦ ᐅᓂᒃᑳᓕᐊᖅ ᓴᖅᑭᖅᑎᑕᐅᓛᖅᑐᖅ ᓯᕗᕐᖓᒍᑦ 
ᑭᖑᓪᓕᕐᒥ ᓂᕈᐊᓐᓇᐅᓛᖅᑑᑉ ᓄᓇᕗᒻᒥ ᑭᖑᓪᓕᖅᐹᖅᓯᐅᑎᐅᓗᓂ ᐅᓂᒃᑳᓕᐊᖅ ᒐᕙᒪᒋᔭᑦᑕ 
ᐱᔭᕇᖅᑐᖅᓯᒪᔭᖏᓐᓂᒃ ᖃᓄᖅᑑᕈᑕᐅᓯᒪᔪᓂᓪᓗ ᖃᓄᐃᓕᒋᐊᕈᑕᐅᓯᒪᔪᓂᒃ ᓱᓕ ᑲᒪᒋᔭᐅᔪᓂᒃ.

ᐃᓚᒋᐊᖃᑦᑕᕐᓂᐊᖅᑕᕗᑦ ᑖᒃᑯᐊ ᐊᕐᕌᒍᑕᒫᑦ ᐅᓂᒃᑳᓕᐊᑦ ᑐᓴᖅᑎᑦᓯᒋᐊᖃᑦᑕᓂᒃᑯᑦ ᓄᓇᕗᒻᒥᐅᓂᒃ 
ᖃᓄᐃᓕᒋᐊᕈᑕᐅᓯᒪᓪᓚᑦᑖᖅᑐᓂᒃ ᐱᔭᕇᖅᑐᖅᑕᐅᓯᒪᔪᓂᓪᓗ ᓴᖅᑭᐸᓪᓕᐊᓂᖏᑦ ᒪᓕᑦᑐᒋᑦ.

